
МАКТАБГАЧА ТАЪЛИМ МУАССАСАЛАРИДА БОЛАЛАРГА ШЕЪР ЁД 

ОЛИШНИ ЎРГАТИШ УСУЛЛАРИ 

Фарғона вилояти Педагогларни янги методикаларга ўргатиш миллий маркази 

"Мактабгача, бошланғич ва махсус таълим методикалари" кафедраси ўқитувчиси 

 

Болалар учун ѐзилган шеърий асарлар мазмуни ўз характери жиҳатидан 

турличадир.  “Болажон” таянч дастурида  тавсия этилган адабиѐтлар рўйхатида ўқиб 

бериш ва ѐдлатиш учун шеърлар кўрсатилган. 

Болалар билан шеър ѐдлашда тарбиячи ўз олдига бирданига бир неча 

вазифаларни: шеърга нисбатан қизиқиш ва уни билиш истагини уйғотиш; умуман 

шеър мазмунини, айрим қийин жой ва сўзларни тушуниб олишга ѐрдам бериш; эсда 

сақлаб қолишига эришиш; тингловчилар олдида шеърни ифодали ўқишга ўргатиш; 

поэзияга нисбатан муҳаббат тарбиялаш вазифаларини қўяди. 

Ёдлатиш учун шеър танлашда шуни ҳисобга олиш керакки, шеър ҳажми 

жиҳатидан унча катта бўлмаслиги, кичик гуруҳларда 1-2 банддан ошмаслиги, катта 

гуруҳларда сал каттароқ бўлиши лозим. Болалар бир ой ичида ўрта ҳисобда 1-2 

шеърни (машғулотда) ѐд оладилар. Баъзи асарларни (эртаклар, ашулалар, санашлар) 

болалар сайр, ўйин жараѐнида беихтиѐр эслаб қоладилар. Тарбиячи болалар билан 

якка иш олиб бориш учун улардан қайсилари тез, қайсилари секин, қайсилари пухта, 

қайсилари бўш ѐд олишларини яхши билиши керак. 

Биринчи кичик гуруҳда болаларга дастлаб қофиядош нутқ ўргатилади. Тарбиячи 

гуруҳча билан ўйнаш вақтида болаларга парча, шеърларни ҳаракатлари билан ўқиб 

беради. Кейинчалик тарбиячи болаларнинг унга парчаларнинг, шеърларнинг 

сўзларини айтишга ѐрдам беришларига эришишга интилади. 

Кичик гуруҳларда ўтказиладиган машғулотларда кўрсатмалилик, ўйин 

ҳаракатлари, овозга тақлид қилиш ва ҳоказо усуллардан кенг фойдаланилади. 

Масалан, А. Бартонинг «Тойчоқ» шеърини ѐдлатиш. 

Машғулотнинг мақсади: Болаларни шеърнинг мазмуни билан таништириш, 

унинг маъносини тушунишга ва ѐд олишга ѐрдам бериш. Болаларни ўз ўртоқлари 

олдида шеър айтишга ўргатиш. 

турличадир.  “Болажон” таянч дастурида  тавсия этилган адабиѐтлар рўйхатида ўқиб 

бериш ва ѐдлатиш учун шеърлар кўрсатилган. 

сақлаб қолишига эришиш; тингловчилар олдида шеърни ифодали ўқишга ўргатиш; 

поэзияга нисбатан муҳаббат тарбиялаш вазифаларини қўяди. 

Ёдлатиш учун шеър танлашда шуни ҳисобга олиш керакки, шеър ҳажми 

жиҳатидан унча катта бўлмаслиги, кичик гуруҳларда 1-2 банддан ошмаслиги, катта 

гуруҳларда сал каттароқ бўлиши лозим. Болалар бир ой ичида ўрта ҳисобда 1-2 

шеърни (машғулотда) ѐд оладилар. Баъзи асарларни (эртаклар, ашулалар, санашлар) 

болалар сайр, ўйин жараѐнида беихтиѐр эслаб қоладилар. Тарбиячи болалар билан 

якка иш олиб бориш учун улардан қайсилари тез, қайсилари секин, қайсилари пухта, 

қайсилари бўш ѐд олишларини яхши билиши керак. 

Биринчи кичик гуруҳда болаларга дастлаб қофиядош нутқ ўргатилади. Тарбиячи 

гуруҳча билан ўйнаш вақтида болаларга парча, шеърларни ҳаракатлари билан ўқиб 

беради. Кейинчалик тарбиячи болаларнинг унга парчаларнинг, шеърларнинг 

сўзларини айтишга ѐрдам беришларига эришишга интилади. 

Кичик гуруҳларда ўтказиладиган машғулотларда кўрсатмалилик, ўйин 

ҳаракатлари, овозга тақлид қилиш ва ҳоказо усуллардан кенг фойдаланилади. Ўрта 

гуруҳда шеър ѐдлатишда кичик гуруҳдаги усуллар: ўйинчоқ, буюмни кўрсатиш, ўйин 

ҳаракатлари ва бошқа усуллар қўлланилади. Лекин аста-секин ўйин усуллари ўқилган 

шеър устида суҳбатлашиш билан алмашинади. 

Катта гуруҳларда мавзуси жиҳатидан ҳар хил шеърлар ѐд олдирилади. Улар 

табиат, байрамларимиз, катталарнинг меҳнати, болаларнинг ҳаѐти ва бошқалар 

ҳақидаги шеърлардар. Тарбиячининг вазифаси фақат болаларнинг шеърни ѐд 

олишларига ѐрдам беришгина эмас, балки уни онгли, эмоционал тарзда идрок 

қилишларига эришиш ҳамдир. Тарбиячи «Болажон»дастурида ѐд олиш учун тавсия 

этилган шеърларнинг айримлари билан    болаларни   олдиндан, расмларни кўздан 

кечиришда, суҳбат вақтида, экскурсиянинг охири ва ҳоказоларда таништириш 

мумкин. Масалан, тарбиячи баҳорда боққа экскурсия қилинган пайтда Ш. 

Саъдулланинг «Баҳор» шеърини ўқиб беради  суҳбатда (мактабга тайѐрлов гуруҳида) 

Қ.Ҳикматнинг «Менинг Ватаним» шеърини ўқиш мумкин. Кейинчалик нутқ ўстириш  

машғулотларида уларни ѐдлатиш мумкин. Бундай олдиндан таништириш болаларга 

шеърий асарнинг маъносини тушуниб олишга, уни ҳис этишга ѐрдам беради. 

Машғулот бошида болаларни шеърни идрок этишга тайѐрлаш учун улар билан 

қисқача муқаддима суҳбати ўтказиш лозим. Агар болалар бу шеърни олдинги 

машғулотларда эшитган бўлсалар, тарбиячи уларга муқаддима суҳбатида саволлар 

ѐрдамида қаерга экскурсияга борганликлари ѐки қандай расмни кўздан 

кечирганликлари ва қандай шеър ўқиб берилганини эслатади. 

Агар болалар шеърни биринчи марта эшитаѐтган бўлсалар, муқаддима суҳбатида 

тарбиячи саволлардан ташқари шеър мавзусига тааллуқли суратдан, баҳор 

гулдастасидан ѐки кузги барглар ва бошқалардан ҳам фойдаланади. Тарбиячи болалар 

билан 2-3 минут давомида, масалан: куз ҳақида, болалар бундай чиройли кузги 

баргларни қаердан терганлари тўғрисида гаплашади ва улардан кузда боғда 

нималарни кўрганликлари ва ҳоказоларни сўрайди. Бундай суҳбатдан сўнг тарбиячи 

бирданига шеърни ифодали қилиб ўқишга киришади. Кейин шеърнинг номини, ким 

ѐзганлигини айтади. 

Тарбиячи болаларга шеърни ўқиб бергач, суҳбат ўтказади: бу шеърнинг нима 

ҳақида ѐзилганлигини, болаларга шеърнинг қаери ѐққанлигини сўрайди, болаларга 

ѐққан сатрларни такрор ўқиб беради. Кейин тарбиячи болаларга шеърни ѐдлашни 

таклиф этади, ўзи ҳам такрор ўқийди( шеърнинг мураккаблигига қараб 2-3 марта 

ўқийди). Тарбиячи дастлаб тез эслаб қоладиган болаларни, ундан кейин эса ўзи 

олдиндан белгилаб қўйган болани чақиради. 

Болаларни шеърни ифодали ўқишга ўргатишга алоҳида аҳамият бериш лозим. 

Тарбиячи суҳбат вақтида болаларга байрамлар ҳақидаги шеърларнинг севинч билан, 

куз ҳақидаги шеърларнинг эса бир оз ғамгин оҳангда айтилиш сабабларини 

тушунтиради. Шеър ѐдлатиш машғулотини ўтказиш пайтида қуйидаги қоидаларни 

унутмаслик лозим: шеърни тарбиячининг ўзи ѐд билиши керак, шеърнинг 

ҳаммаси( сатрлари ѐки бандларинн эмас) ўрганилади, шеър ҳеч қачон хор билан ѐд 

олинмайди, болалар уни якка тарзда такрорлайдилар; шеър ўқишда тарбиячи матнни 

айтиб туради (сўз ѐки сатрни), болаларга ўтирган жойларнда шеър сатрларини 

айтишга йўл қўяди ва ҳоказо. Машғулотни жуда ѐрқин ижро билан: ифодали 

ўқийдиган болани чақириш, болаларнинг у билан бирга янги шеър айтадиган севимли 

ўйинчоқларини олиб кириш билан тугаллаш лозим. 

Машғулотнинг иккинчи қисмида (шеър ѐдлаш машғулотнинг ҳамма вақтини 

олмайди) бирор ҳикояни такрор ўқиш, тез айтишларни такрорлаш, овоз нутқ 

маданиятига хос ўйин ѐки машқ ўтказиш мумкин. Шеърни нутқ ўстиришга доир бир 

неча машғулотларнинг иккинчи қисмида шеърни ролларга бўлиниб, қисмларга 

ажратиб, «Давомини айт» ўйинини ўйнаб ва бошқа усуллардан фойдаланиб 

такрорланади. 

